
e Foaie le EFKS i Samoa le 2 eka

i Aleisa mo

Taitaifono o le Ekalesia i

Tokelau, e tuu aloa’iaina atu ai

le fanua e lua eka i Aleisa Sisifo,

€ avea ma mea totino a lea

Ekalesia. O le Susuga i le

Toeaina 0 1a foi o le Taitaifono o

le Ekalesia i Tokelau, Susuga ia
Mose Keresoma, (silasila i le ata

i luga), na ia taliaina pepa o le

Jfaaauau itulau e sosoo ai



O LE LAUGA

O le Lauga i le Suafa Mamalu o le

Atua le Tama, le Atua le Alo, ma le

Atua le Agaga Paia. Amene.

Tusi Faitau: 1 Samuelu 3: 4 — 9

Matua: 1 Samuelu 3: 9

“Afai e valaau atu o Ia id te oe, e

te fai atu ai, Fetalai mai ia le Alii

e, 0 lo’o faalogologo atu lau

auauna.”

Manatu autu: A’?OA’OINA

IA FA’ALOGO, MA FA’ALOGO

IA A’OA’OINA

O le ola a’oa’oina 1 le gasologa o

le olaga e amata lava 1 le faalogo. E

faalogo le fanau i le a’oa’o atu a

matua i mea lelei e manuia ai. E

faalogo le tama ma le teine a’oga 1

le faia’oga e poto ai. E faapea foi le

taulealea tautua ona faalogo 1 le

matai mo sona a’oa’oina. Ae afai e

leaga le faalogo pe sese foi mea e

faalogo ai, ona leai lea o se

a’oa oina lelei o le mafaufau.

O le mea moni, ¢€ le tau a’o0a’oina

fua le faalogo aua o tagata uma ua 1

ai taliga e faalogo ai, vagana e

logonoa. A’o le manatu o le failauga,

e mana’omia le a’oa’oina lelei o le

faalogo. E mana’omia le a’oa’oina

lelei o le faalogo ia iloa ituaiga leo

eseese, aemaise ai 0 le iloa o Ié o

lo’o valaau mai. A lelei ona

a’oa’oina le faalogo, e a’oa’ oina foi

i mea e faalogo iai. Ma e mafai ona

tino mai lea a’oa’ oina lelei e ala i le

ola usiusitai 1 le ua valaau mai. E

usitai le vaai — ¢ usitai le tautala —e

usitai le mafaufau — e usitai le tago

atu 1 mea lelei — E ola faalologo ma

ola usiusitai.

[tala]: Sa tuli e le toeaina lona atalii

e alu e fai i le lo’omatua, e fai lana

meatausami ona e fai si tuai atu.

Fai atu loa le toeaina i lona atalii

— Alu e fai ia Mama, tausami e ia

le moa, ae ai ma a’u le fasi-povi.

Ua tei le loomatua i le auselasela

atu o si ana tama ma le poloai —

Mama, fai mai Papa e tausami loa

oe. Ae fai mai e tausami ma oe le

moa, ae ai ma a’u le fasi-povi. Ua

fiu si toeaina e faatali mai lona

atalii ua gula i le fasi-povi.

A’oa’oina ia Faalogo, ma Faalogo

ia A’oa’oina.

O le tu’uina atu e Elekana ma

Hana o le tama o Samuelu 1 le Fale

o le Alu, o le ofoima atu lava lea o

lona ola e auauna ai mo le Atua i

aso uma o Iona ola, e pei ona tauto

ai Hana i le Atua. A 0 se auaunaga

sa amata mai i le lé iloa o se mea,

ma le faamoemoe o le nofo ai i le

Fale o le Alii, ia fai ma falea’oga o

le ola a’oa’oina i mea lelei uma. E

tusa ma le molimau a le tusitala, sa

auauna Samuelu 1 le Alii 1 luma o

Eli.

O Eli, o le faitaulaga filifilia a le

Atua mo Isaraelu uma e tusa ma

lana tofiga i le aiga o Arona. Ua

lamalama fa’ai’u lana auaunaga i

le Atua ona ua faasolo ina matua,

ua matua atu ai ma le ola agasala o

Isaraelu. O le amioleaga a lana

fanau i le faaaogaina ma le

tufatufaina o taulaga a tagata, ma

peiseai a fao faamalosi ma fia pule

i taulaga a tagata, sa moino ai le

nuu ma solomuli ai le ola faitaulaga

i le Atua. Ae lei lilo ia mea leaga a

le au-uso i le Atua. O le lé fautuaina

la o Elie tusa ma amioga le taupulea

a lana fanau, na tupu ai le toasa o le

Atua ma motusia ai lona aiga uma

mai ona nafa faaositaulaga.

O le vaitau o le avea ai o

Faamasino ma ta’ita’itama 1 le ola

faaleagaga o Isaraelu. Ma ua i ai

Isaraelu i se tulaga o le tamaoaiga 1

mea leaga; ua solomuli le olaga

tapuai ma ua aunoa se ola mata’u i

le Atua. Ma ua manaomia se

faafouga o le olaga tapuai o

Isaraelu.

O le valaauina la o Samuelu e¢ le

Atua, ia fai ma ona fofoga e momoli

lona finagalo i tagata. Lea lava na

amata i le feau a le Atua mo Eli ma

faaauau itulau e sosoo ai

Foa’ie le EFKS 1 Samoa le 2 eka

i Aleisa mo le Ekalesia 1 Tokelau

foa’i. Sa auai foi i lea taeao le

Susuga i le Failautusi Aoao o le

Ekalesia, Susuga Rev. Dr.

Iutisone Salevao, le Teutupe le

Susuga Rev. Kuatemane Ulutui,

male Komesina o Fanua ma Fale

o le Ekalesia, Susuga Rev. Epati

Setefano.

O le foa’i ua leva ona pasia e

le Fono Tele, a o lea ua faato’a

faataunuuina aloa’ia, ina ua

mae’a ona fua le fanua, faapea

isi itu faale-tulafono. Sa auai foi

ma le Failautusi o le Ekalesia 1

Tokelau, le Susuga ia Faamanuia

Tamoa.

O le faamoemoe o le Ekalesia

i Tokelau, e fausia ni fale i lea

fanua, e fai ma nofoaga e

faamautu iai o latou tagata pe a

malaga mai i Samoa.

O le tausaga ua mavae na

faamanatu ai le atoaga o le 150

o tausaga 0 le lotui Tokelau. Na

faimalaga atu ai mo lea sauniga:

Susuga i le Taitaifono Rev. Lale

Ieremia FT, Susuga Peleti

To’ailoa FT ma le faletua,

Susuga Kerisiano Soti ma le

faletua, le Failautusi Aoao o le

Ekalesia, Susuga Rev. Dr.

Iutisone Salevao, ma le alii

tiakono le Tofa Namulauulu

Tavita. Na latou tuuina atu foi 1

le Ekalesia i Tokelau se meaalofa

mai le Ekalesia 1 Samoa, e

NZ$40,000.


